
APK NUUSBRIEF
JUNIE 2021

VANAF DIE WAAKSAAMHEIDSKOMITEE
Statutêre bepalings en aftreevoorsiening
Die afgelope tyd het dit duidelik geword dat daar by sekere lede van die pensioenfonds onseker-
heid, onkunde of oningeligtheid is oor sekere van die statutêre bepalings aan die een kant, terwyl 
daar ook by talle lede baie swak kennis is van die aftreevoorsiening wat tans vir hulle in die fonds 
beskikbaar is. Daarom wil ons graag hierdie twee sake met hierdie nuusbrief indringend onder die 
aandag van elke lid en werkgewer bespreek. 

1.  Statutêre bepalings

Dit het geblyk dat daar misverstande bestaan oor die definisies waarmee daar in die Pensioen-
fonds se Reëls omgegaan word, veral oor die definisie van ŉ werknemer, werkgewer en dan ook 
die verpligte lidmaatskap tot die Pensioenfonds. Ter wille van duidelikheid word die toepaslike 
Reëls uit die AP Kerk se Pensioenfondsreëls vir u hier aangehaal. 

Hierdie inligting is belangrik, want indien dit verontagsaam of oortree word kan dit wetlike gevolge 
inhou wat die LID/WERKGEWER gaan raak.  

1.1.  Omskrywing van die WERKGEWER

2.35.  WERKGEWER
2.35.1.  Gesamentlik die Gemeenskaplike Kerkkantoor Kommissie van die Afrikaanse 

Protestantse Kerk en die plaaslike kerke soos omskryf in Artikel 1.1 van die Afrikaanse 
Protestantse Kerk Kerkorde. (Hierdie is nie die definisie van WERKGEWER soos verleen 
in die indiensnemingsooreenkoms met die WERKNEMER, of na verwys in die Wet op 
Arbeidsverhoudinge, 1995, nie).

1.2.  Omskrywing van WERKNEMER

2.36.  WERKNEMER
’n Persoon wat in die heeltydse diens van die WERKGEWER is, wat nog nie aftreevoordele 
kragtens die REËLS ontvang het nie.

1.3.  Omskrywing van die LID

2.17.  LID
’n WERKNEMER wat toegelaat is tot lidmaatskap van die FONDS in terme van hierdie REËLS 
en wie nie opgehou het om ’n LID in terme van hierdie REËLS te wees nie, insluitend ’n 
WERKNEMER wat tydelik afwesig is van werk in terme van GEDEELTE 8.

1.4.  LIDMAATSKAP ingevolge die REËLS

3.  LIDMAATSKAP
3.1.  KWALIFISERING

3.1.1.  Elke WERKNEMER is verplig tot lidmaatskap van die FONDS, sodra hy/sy tot die 
permanente personeel van die WERKGEWER behoort.

3.1.2.  Die verpligting in REËL 3.1.1 bedoel, moet deur die WERKGEWER as ’n voorwaarde 
van indiensneming van sy WERKNEMERS gestel word. 

3.2.  BEËINDIGING
3.2.1.  ’n LID se lidmaatskap mag nie beëindig word solank hy/sy ’n WERKNEMER bly nie.
3.2.2.  ’n LID se lidmaatskap word beëindig:

3.2.2.1.  by die LID se dood; of
3.2.2.2.  sodra die LID, nadat hy/sy opgehou het om ’n WERKNEMER te wees, ophou 

om op ’n voordeel kragtens die REËLS geregtig te wees; of
3.2.2.3.  by ontbinding van die FONDS.

watter gebeurtenis ookal eerste plaasvind.

Aftreevoorsiening
Noodwendig raak hierdie saak elke lid direk, terwyl dit ook indirek ŉ invloed het op al die gemeen-
tes binne die kerkverband. Die Kerkraad moet volgens die Beroepsbrief omsien na die behoorlike 
stoflike versorging van die Leraar vir solank hy by die gemeente in diens is. Binne die huidige ekon-
omiese klimaat blyk dit vir talle gemeentes ŉ uitdaging te wees, maar dit word wel met dankbare 
verantwoordelikheid gedoen.

Daar bestaan egter al groter besorgdheid dat die aftreevoorsiening van leraars nie voldoende is 
nie. Die ideaal is om ŉ pensioen op te bou van tussen 60-80% van jou laaste inkomste voor aftre-
de. Ongelukkig lyk dit asof die meeste lede ver onder hierdie persentasie gespaar het, met talle 
lede wie se geprojekteerde voorsiening nie eers 20% van hul huidige inkomste gaan realiseer nie.

Een van die hoofredes hiervoor is dat bydraes tot die pensioenfonds slegs op die basiese trakte-
ment bereken word, terwyl byvoordele wat buite rekening gelaat word byna net soveel is. Ef-
fektief beteken dit dus dat ŉ leraar se inkomste by aftrede met meer as 70% kan verminder. Een 
oplossing sou dus wees om maandeliks ŉ groter bedrag tot die pensioenfonds by te dra.

Daar is natuurlik ook ander redes vir hierdie ontstellende projeksies, soos byvoorbeeld persone wat 
eers op gevorderde ouderdom tot die bediening en pensioenfonds toegetree het en wat dan 
weens die minder diensjare baie minder geleentheid gehad het om by te dra tot die aftreevoor-
siening. Dit is tog duidelik dat daar nie redelik verwag kan word dat so persoon se aftreevoors-
iening dieselfde gaan wees as die van iemand wat die veronderstelde 40 jaar van produktiewe 
diens en bydraes gelewer het nie. Dit geld natuurlik vir elke lid van enige pensioen- of voorsorg-
fonds wie telkens met verwisseling van werkgewer, nie ononderbroke bly voorsien het vir aftrede 
of sy lidbelang telkens na ŉ nuwe fonds oorgedra het nie.

Verder sou dit ook onredelik wees om van die gemeentes in die kerkverband te verwag om nou 
vir die verskil in te staan. Wat op die oomblik dan in praktyk gebeur is dat die emeritusleraar ŉ ob-
jek van die diakonie se barmhartigheidswerk word binne die gemeente waar hy na aftrede gaan 
woon het. Die kerkverband het uiters beperkte middele beskikbaar om hiermee behulpsaam 
te wees. Daarom word lede aangeraai om nou reeds van ACS Finansiële Dienste se advies en 
ondersteuning gebruik te maak.

Dit sal leraars ook baat om te besef dat die manier waarop jy nou bou aan die kerk van Christus, 
gaan bydra tot die manier waarop die kerk jou sal kan help versorg by jou aftrede.

Hierdie definisies bepaal dus ook die kommunikasiekanaal vir die vloei van inligting en doku-
mentasie. Wanneer ŉ lid byvoorbeeld sou besluit om aansoek te doen vir emeritering is die 
enigste kommunikasiekanaal die volgende: 
LID → WERKGEWER (KERKRAAD & RING & GKK GESAMENTLIK)  → WAAKSAAMHEIDSKOMITEE →  
PENSIOENFONDSADMINISTRATEUR.

VERANDERINGE IN DIE INKOMSTEBELASTING WET (EFFEKTIEF VANAF  
1 MAART 2021) WAT AFTREEFONDSE RAAK

Voorsorgfondse

Veranderinge behels dat al die oorblywende verskille tussen Pensioenfondse en 
Voorsorgfondse effektief vanaf 1 Maart 2021 elimineer word.   
Die wysiging behels dat aftreevoordele uit voorsorgfondse voortaan, soos in die 
geval van pensioenfondse, nie meer 100% deur lede in kontant geneem kan 
word nie:  

By aftrede deur ‘n lid, kan slegs een derde van  kapitaal akkumulasie in ‘n voor-
sorgfonds, wat bestaan uit bydraes vanaf 1 Maart 2021 en beleggingsgroei op 
daardie bydraes, in kontant geneem word.

Daar is dus nou geleentheid vir diensverskaffers wat beide pensioenfondse en 
voorsorgfondse aan die mark bied, om hierdie fondse te konsolideer en sodoende op die medi-
um tot lang termyn kompleksiteite en kostes vir lede te verminder.       

Acravest gebruik hierdie geleentheid om die iRetire pensioenfonds en voorsorgfonds te kon-
solideer.  Die projek behels dat die pensioenfonds na die voorsorgfonds oorgedra word, om te 
verseker dat lede van alle ouderdomsgroepe neutraal behandel word in die konsolidasie proses.  
Die voorsorgfonds se naam word ook in die proses verander en sal voortaan  as ‘n aftreefonds 
bekend staan. 

Emigrasie

Lede van aftree annuϊteitsfondse kon voorheen gelde uit hulle aftree annuϊteits 
fondse tegelde maak, voor aftrede, wanneer hulle emigreer.  Die transaksie was 
onderhewig aan formaliteite soos voorgeskryf deur die Suid Afrikaanse Reserwe-
bank.  Vanaf 1 Maart 2021 bepaal die inkomstebelastingwet nou dat ‘n lid voor 
aftrede eers gelde uit ‘n aftree annuϊteitsfonds kan onttrek vir emigrasie, nadat 
die lid vir drie jaar ‘n sogenaamde “nie-inwoner” (non-resident) van die RSA was.

Ander

Wat betref boedel beplanning is daar ‘n verslapping wat betref lus- strukture 
(Loop structures). Lus-strukture laat nou toe vir ‘n Suid Afrikaanse burger om ‘n 
buitelandse trust te registreer wat beide buitelandse en binnelandse bates besit.  
Hierdie strukture is kompleks en beleggers moet behoorlike proffessionele advies 
inwin voordat sulke strategiëe oorweeg word.  

Acravest aftree annuïteitsfonds

Kapitaal versameling en Lewende Annuϊteit in een!  Hoe om toegang te verkry?
• Oordragte vanaf pensioen- en voorsorgfonds by aftrede
• Oordragte wanneer van werkgewer verander word
• Maak bydraes vanaf ‘n jong ouderdom deur gereelde addisionele bydraes of wanneer sur-
plus kapitaal 

beskikbaar is

Ervaar koste effektiwiteit en deursigtigheid.  Volg daagliks beweging op beleggingsrekeing via 
die Selfoon Toep, met baie ander nuttighede in die toep plus toegang tot gesaghebbende 
beleggings bestuurders… 

Vir meer inligting, kontak Henry Fouche by retail@iretire.co.za of  012 941 9927

BELEGGER FOKUS – AFTREE BESPARINGSPROJEK

OPMERKINGS OOR DIE FINANSIËLE MARKTE UIT DIE MEI BELEGGINGS 
KOMITEE 

Aftree besparing is ‘n mega langtermyn projek en moet vanaf ‘n jong ouder-
dom aangepak word.  Die begrip “projek” word gebruik om erkenning te gee 
aan die langtermyn aard van so ‘n strategie wat gereeld herbelyn moet word 
om te verseker dat die doelwit deurlopend nagejaag word.

Die konteks is dat ‘n belegger meerdere produktiewe jare het om kapitaal te 
akkumuleer, wat dan ‘n inkomste moet verskaf vir meerdere jare na aftrede.  
Hierdie breë gedagte moet afgebreek word in bestuurbare aksies en metings.  

Kritiese oorwegings:
• Hoeveel kapitaal is genoeg?  Die vooruitskatting van inkomste behoefte verskaf ‘n goeie begin 

punt.  Hierdie is tipies huidige inkomste (salaris) jaarliks verhoog met inflasie per jaar, tot by aftree 
datum;

• Genoeg kapitaal moet bymekaar gemaak word om bogenoemde inkomste by aftrede te 
vervang.  Konserwatief gesproke, word 5% van kapitaal geakkumuleer, as ‘n maatstaf gebruik.  
Dus, inkomste by aftrede (Jaarlikse inkomste) x 20.

• Hoe word kapitaal bymekaar gemaak:  Belegging van ‘n gedeelte van inkomste verdien 
gedurende produktiewe jare, oor ‘n lang termyn.  Bewese belasting insentiewe kan gebruik 
word indien bydraes gemaak word aan beleggingstrukture wat in terme van die inkomstebe-
lastingwet goedgekeur is. Tot 27.5%, aftrekbaar van belasbare inkomste per jaar, beperk tot 
maksimum van R350 000.   

• ‘n Gepaste beleggingstrategie is krities om groei op kapitaal te verseker;
• Optimale gebruik van bydraes tot die aftree strategie sluit die algemene bydraes tot 

versekerings polisse in wat sterfte dekking en ongeskiktheids dekking verskaf.  Hierdie polisse ver-
skaf oorbruggings finansiering vir afhanklikes om finansieel aan te gaan nadat die belegger we-
gval.   Daar moet gewaak word teen onder- of oor versekering hier, om seker te maak dat die 
optimale gedeelte van beskikbare besparing wel in die beleggingstrategie opgeneem word.  

• Jaarlikse hersiening van strategie om te verseker doelwit bly in sig.

Huidige finansiële mark drywers:
BBP groei  

Wêreldgroei sowel as groei vir Suid Afrika is opwaarts aangepas vanaf die 

vorige kwartaal.  Groei word gestimuleer deur onder andere:
• Fiskale stimulus deur regerings, veral die VSA;
• Monetêre stimulus deur sentrale banke wat likiditeit in die markte 

ondersteun, sowel as rentekoerse wat laag gehou word;
• Die positiewe uitkomste van die Covid-19 inentings veldtogte oor die 

wêreld, alhoewel daar nog wesenlike areas van risiko voorkom.  

Indien U ‘n belegger in een van die Acravest produkte is, verskaf die Aravest Toep toegang tot 
daagliks opgedateerde finansiële inligting, plus funksionaliteit om U aftree strategie teenoor die 

einddoel te monitor. 

Rentekoerse

Bewyse van inflasie veroorsaak dat langer termyn rentekoerse opwaarts neig.  Argumente word 
gemaak dat hierdie neigings tydelik is.  Hierdie neiging is egter ‘n potensiële risiko aangesien ‘n 
verandering in hierdie diagnose van tydelikheid kan, indien verkeerd, lei to herprysing van finan-
siële bates.  

Suid Afrika

Plaaslike risiko bly hoog.  Die volgende faktore dra by hiertoe:
• Fiskale tekort en deurlopende toename in lenings deur die regering, soos gemeet teenoor groei 

in bruto binnelandse produk, is hoër as die kapasitiet van die plaaslike ekonomie om groei te 
verskaf wat die land uit die gevaarsone kan bestuur;

• Die inentings program kom nie behoorlik aan die gang nie, terwyl sukses hier krities is om die 
plaaslike ekonomie te beskerm teen verdere skokke;

• Hoë werkloosheidskoers stimuleer risiko vir destabilisering van die land.

Op ‘n positiewe noot, skep beter as verwagte uitvoere sowel as belasting invordering ‘n positiewe 
sentiment.  Die plaaslike geldeenheid het ook versterk teen die wêreld se vernaamste geldeen-
hede, wat verdere positiewe sentiment skep. 

Beleggingstrategie

In die huidige klimaat moet beleggings bestuurders in ‘n toenemend onseker omgewing fokus om 
spatsels van werklike waarde te identifiseer.

BELEGGINGS PRESTASIE – ‘’RISK RETURN SCATTER PLOT’’ BESPREKING

Voorgeskrewe beleggings:

Die intensie van die wetgewer het duidelik na vore gekom in die gepubliseerde voorgestelde 
veranderinge aan Regulasie 28 van die pensioenfonds wet:   Geen verpligte allokasies is in-

gesluit in die voorgestelde veranderinge nie.  Die Reguleerder maak net meer ruimte vir beleg-
ging deur fondse in infrastruktuur projekte.

Nota:  Die strategieë in hierdie grafiek is daardie strategieë wat reeds 5 jaar op die Acravest plat-
vorm beskikbaar is.  Ander beskikbare strategieë is beskikbaar, maar vir korter tydperke, wat nog 
nie hier reflekteer nie.  Besoek ons webblad www.acravest.com om uit te vind oor al die beskik-
bare belegging strategieë.  Beleggings bestuurders in die Acravest programme is onafhanklik van 
Acravest. 

Die prestasie- en risiko statistieke wat hier gepubliseer is, word bereken deur die daaglikse  
eenheidspryse wat deur die Acravest platvorm bereken word te gebruik.  Die prestasie stem 
dus ooreen met die prestasie wat deur beleggers in hulle beleggings rekeninge ervaar word, en 
vergelyking tussen die verskillende strategieë is op dieselfde standaard, dus “appels met appels”. 

Die taktiese bate allokasie besluite deur verskillende bestuurders word duidelik gereflekteer in die 
grafiek:  Die verwagtig is dat die laer doelwit groei portefeuljes na die linkerkant van die grafiek sal 
neig, wat minder wisselvallige bateklasse weerspieël, met die hoër doelwit groei portefeuljes na 
die regterkant van die grafiek, wat meer wisselvallige bateklasse weerspieël.      

Meer wisselvalligheid dui meer risiko aan, en beleggers word normaalweg vergoed vir meer risiko, 
deur hoër opbrengste.  

Die beleggingskomitee se saamgestelde indekse (Composite indices), “High Equity” weerspieël 
hoë aandele blootstelling, “Low equity” Lae aandele blootstelling, ensovoorts.  Hierdie indekse is 
goed geposisioneer in terme van hulle maatstaf funksie.      

Wat betref die geïmplimenteerde belegging strategieë staan die Sasfin Prudential fonds uit, met 
die hoogste mate van taktiese bate allokasie beslute oor die afgelope vyf jaar:  Hulle het ‘n hoë 
aandele mandaat, maar die bestuurder het takties afgewyk en met ander bate klasse beter groei 
teen laer risiko bewerkstellig.    


